
РАНОХРИСТИЈАНСКИ ЦЕНТРИ ВО ИСТОЧНИТЕ 
ОБЛАСТИ НА РЕПУБЛИКА СЕВЕРНА МАКЕДОНИЈА

Трајче Нацев
Универзитет „Гоце Делчев“ – Штип

Драган Веселинов
Центар за управување со кризи – Штип

Република Северна Македонија

На целата територија на источните области на Република Северна 
Македонија, со археолошки истражувања и историски извори, по
тврдена е само Епископијата на градот Баргала (План 1.)1. Во епис
копиумот откриени се епископската базилика, епископската рези
денција, големата терма, малата терма и цистерната за вода. Покрај 
епископската базилика, откриени се уште две базилики: базиликата 
extra muros, откриена надвор од градските бедеми и градската рано
христијанска базилика, лоцирана во централниот дел на градот Бар
гала, покрај улицата Виа Принципалис.

Покрај епископијата како главно црковно седиште, постоеле и 
христијански центри со помал ранг од епископијата, кои имаат голе
ма заслуга за ширењето на христијанството и во останатите делови 
на источните области на Република Северна Македонија. Врз основа 
на бројот на откриените базилики и ранохристијански еднокорабни 
цркви на територијата на источните области на Република Северна 
Македонија, констатираме вкупно десет ранохристијански центри: 
во Малешевијата – Пехчево, на територијата на Виница: Виница, 
Пијанец – Дулица, потоа Демир Капија, Нов Дојран, на територијата 
на Кочани: Мородвиз и Вранинци, потоа Кратово со Коњух, Струми
ца и територијата на Штип со Крупиште.

Регион на Малешевијата
Во регионот на Малешевијата (Карта 1) откриени и евиденти

рани се вкупно две ранохристијански базилики и дванаесет рано
христијански цркви.

1 Илюстрациите към статията са публикувани в специална кола в края на 
годишника на стр. 548–553. Бел. ред.



442

Ранохристијански центар, на Малешевскиот регион е градот Пех
чево, на чија територија се откриени: трикорабната базилика на ло
калитетот Св.Петка и трите ранохристијански цркви: на локалитети
те: Скалата – село Чифлик, Манастир и Лешје во село Спиково.

Трикорабната базиликата се наоѓа на 3 км северно од Чифлик на 
едно зарамнето плато со доминантна позиција (Стефанов 2005: 24 и 
32; Стефанов 2009: 29, 43 и 44; Нацев 2019: 60–64), од каде визуелно 
се гледа цела Малешевија.2 Базиликата со димензии ширина 15.00 м 
и должина 19.25 м, има правоаголна форма и излегува од формата 
на стандарден тип на трокорабна ранохристијанска базилика, во ре
гионот аналогии наоѓаме со градската ранохристијанска базилика на 
археолошкиот локалитет Баргала. Базилики од ваков тип, се чести 
форми како на територијата на Македонија така и на територијата 
на Балканот. 

При истражувањето и конзерваторско реставраторските работи 
констатирани се три градежни фази:

Прва фаза: базилката е еднокорабна со нартекс, најверојатно по
дигната кон крајот на 5 век.

Втора фаза: кон еднокорабната базилика биле додадени северни
от и јужниот кораб. Периметралните ѕидови на еднокорабната бази
лика во наосот биле срушени, при што добиваат нова архитектонска 
конструктивна улога. Ѕидовите во западниот дел, односно во делот 
на нартескот не биле срушени и затоа нартексот не комуницира со 
северниот и јужниот кораб. Ремоделирањето на базиликата најве
ројатно било изведено кон крајот на првата половина на 6 век.

Трета фаза: кон трикорабната базилика со нартекс, бил додаден и 
егзонартекс, со неправилна правоаголна форма. Егзонартексот бил 
изграден во втората половина на 6 век.

Еднокорабаната ранохристијанска црква (Нацев 2019: 63). От
криена на источната периферија на селото Чифлик. Од црквата сочу
вани се само темелите, околу објектот при посетата на локалитетот, 

2 Археолошкото истражување изведено е во 2001 година од страна РЗССК 
– Скопје, под раководтсво на колегата Маноил Стефанов од Пехчево. Кон
зерваторските работи се изведени исто така од страна на РЗССК под рако
водтсво на Трајче Нацев во 2012 година, но истите поради малите финан
сиски средства не се во целост завршени.

констатиравме фрагментирана градежна керамика и грамади од гра
дежен материјал, обраснати со ниска вегетација.

Манастир, ранохристијанска црква лоцирана кај селото Спико
во (Нацев 2019: 56–57) , на левиот брег на река Брегалница на една 
пространа тераса.

Ранохристијанската црква е еднокорабна, без нартекс, и влегу
ва во третата група на вториот основен тип на еднокорабни рано
христијански цркви со стандарден или нормален наос, со мало от
стапување од оската запад – исток.

Лешје, ранохристијанска црква (Нацев 2019: 57). Црквата е лоци
рана западно од ранохристијанската црква на локалитетот Манастир, 
на едно доминантно возвишение познато кај мештаните како Лешје, 
во рамките на фортификацијата, од која многу јасно се гледаат ли
ниите на одбранбените ѕидови.3

Регион на Виница
На територијата што ја зафаќа Виница (Карта 2), во рамките на 

досегашните археолошки рекогносцирање и истражување, откриени 
се вкупно 3 базилики и 2 ранохристијански цркви.

Ранохристијански центар, од каде се ширело христијанството 
во регионот на Виница и во западниот дел на регионот во Пијанец, 
е градот Виница со двете трикорабни базилики на археолошките 
наоѓа лишта: Горица и Кале.

Археолошкиот локалитет Горица (Нацев 2019: 63–65;) се наоѓа 
на 1.5 км северозападно од градот. Базиликата претставува стан
дарден тип на трикорабна ранохристијанска базилика, со нартекс и 
полукружна апсида од надвор и внатре и има мало отстапување од 
оската запад – исток.

Базилики од ваков тип, се чести форми како на територијата на 
Македонија така и на територијата Балканот. 

Голема ранохристијаснка базилика (Балабанов 2011: 43–50; На
цев 2019: 65–68;) откриена на најдоминантанта позиција на утврду
вањето Кале – Виница.4

3 Извештај од извршени археолошки истражувања на локалитет Лешје во 
атарот на Пехчево
4 Во рамките на систематските археолошки истражувања во последната де

За оваа ранохристијанска базилика предлагам две варијанти за 
нејзината архитектонска основа, варијатните се без димензии со 
исклучок на апсидата5, врз основа на планот, кој е прикажан исто 
така без димензии, изработен од Коста Балабанов (Балабанов 2011: 
43–50):

Прва варијанта: 
Трокорабна базилика со нартекс, има приближно квадратна фор

ма и излегува од стандарден тип на трокорабна ранохристијанска 
базилика. Базилики од ваков тип, се многу ретки. Во регионот оваа 
базилика со предложената форма е многу блиска со Градската рано
христијанската базилка на археолошкиот локалитет Баргала (Нацев, 
Фрков 2009: 157–172).

Втора варијанта:
Тробродна базилика со трансепт, нартекс и трансепт, врз основа 

на двете простории, кои се исти по димензии и се поставени покрај 
северниот и јужниот периметрален ѕид на базиликата, можеби се 
пастофории од трансепт. Блиски аналогии од регионот наоѓаме со 
базилката од Бегов Даб кај Каменица.

Регион на Пијанец
Во регионот на Пијанец (Карта 3), досега се евидентирани и от

криени: една ранохристијанска базилика и дваесет и една цркви. Ра
нохристијански центар во регионот на Пијанец е селото Дулица кое 
се наоѓа во регионот на Македонска Каменица, од каде христијан
ството се шири во регионот на Пијанец. Во овој центар влегуваат: 
трикорабната базилика на локалитетот Бегов Даб, и еднокорабните 

ценија на минатиот век, беа изведени систематски археолошки истражу
вања на акрополниот дел на кале Виница, и во рамките на овие истражу
вања под раководтсво на Коста Балабанов Цоне Крстевски, беше откриена 
трокорабната ранохристијанска базилика.
5 Врз основа на приложениот план од страна на Балабанов К., несме во мож
ност да ги презентираме димензиите бидејќи истите не се презентирани. 
Ново архитектонско снимање на базиликата неможе да се изведе, бидејќи 
истата е претворена во депонија на камен од страна на раководителот на 
систематските археолошки истражува Цоне Крстевски.

цркви на локалитетите: Манастир, Селиште – Св. Илија, Ќерамид
ница и Црква.

Трикорабна базилика (Микулчиќ 1977:181–191: Нацев 2019:71–
72;), лоцирана на околу 400 м западно од утоката на Каменица во 
Брегалница, на едно возвишение во форма на клин со висина од око
лу 20 м над реката Брегалница.6

Базиликата е трикорабна со нартекс, трансепт и полукружна ап
сида од надвор и внатре и има мало отстапување од оската запад – 
исток и претставува единствен тип на базилика со трансепт не само 
на територијата на Источна Македонија, туку на целата територија 
на Република Северна Македонија.

Манастир, ранохристијанска црква (Нацев 2019:73). На околу 1 
км северозападно од вештачкото езеро Калиманци. На локалитетот 
зачувани се темели од еднокорабна ранохристијанска црква а околу 
неа, сместена и некрополата со гробови од типот на цисти, од кои по
голем дел биле уништени при изградбата на регионалниот асфалтен 
пат Кочани – Македонска Каменица.

Селиште ,,Св. Илија’’, ранохристијанска црква (Нацев 2019: 
73–74), лоцирана во непосредна близина на селското училиште во с. 
Дулица. Ранохристијанската црква има правоаголна форма, ориенти
рана запад – исток, и влегува во првата група на првиот основен тип 
на еднокорабни ранохристијански цркви со издолжен наос.

Поради долгиот временски период на обработката на земјата, ло
калитетот е доста уништен.

Ќерамидница, ранохристијанска црква (Keramitciev 1968: 226 ; 
Микулчиќ 1976: 189; Нацев 2019: 74–75;), лоцирана е на највисокото 
плато на ридот Калата над утоката на Каменица во Брегалница.

Ранохристијанската црква има правоаголна форма и влегува во 
третата група на првиот основен тип на еднокорабни ранохристијан
ски цркви, со стандарден или нормален наос.

Регион на Демир Капија
Ранохристијански центар од каде се шири христијанството во ре

гионот на средниот тек на река Вардар е Демир Капија (Карта 4) со 
две, трикорабни базилики од локалитетите Црквиште и Манастир и 

6 Денес базиликата е потопена со водите од вештачкото езеро Калиманци.

еднокорабната црква на локалитетот Кале – Стрезов Град, село Че
левец.

Базиликата на локалитетото Манастир (Алексова 1955: 221; 
Микулчиќ 1988/89: 65–68; Лилчиќ 1989: 69–70; Нацев 2019:84), се 
наоѓа југоисточно од реката Вардар, на еден рид над тунелот во кли
сурата.

Црквиште (Алексова 1966: 221; Нацев 2019: 84–85), се наоѓа на 
околу 1 до 1.5 км,, југозападно од реката Врадар и на 1 км западно од 
клисурата и од локалитетот Манастир – Демир Капија. Базиликата е 
трокорабна со нартекс и полукружна апсида од надвор и од внатре. 
Во западниот дел северно и јужно од нартексот се наоѓаат пастофо
рии со квадратна форма, без дефинирани влезови.

Кале – Стрезов Град, ранохристијанска црква (Петров 2018: 135–
142; Petrov 2018: 405–425; Нацев 2019: 85–86).7 Објектот претставу
ва еднокорабна црква со нартекс, со димензии: должина 12.00 м и 
ширина 4.50 м и влегува во третата група на првиот основен тип на 
еднокорабни ранохристијански цркви со стандарден или нормален 
наос.

Регион на Нов Дојран
Во регионот на Нов Дојран (Карта 5) ранохристијански цен

тар е градот Нов Дојран со трикорабната базилика на локалитетот 
Црквиште и еднокорабната црква на локалитетот Манастир.

Манастир, ранохристијанска црква (Aleksova1960: 137; Нацев 
2019: 87), oткриена на патот од Нов Дојран кон Стар Дојран, во 1960 
година.8 Со градежните работи, биле уништени голем број на гробо
ви, како и ранохристијанска еднокорабна црква, од која биле сочува
ни мали остатоци. Покрај црквата била откриена и фрагментирана 
архитектонска камена пластика. Денес врз црквата и гробовите, из
градена е нова архитектонска содржина.

7 Базиликата е откриена во 2015–2016 година во рамките на систематските 
археолошки истражувања под раководтсво на мр. Орданче Петров. Воедно 
ја користам оваа прилика да се заблагодарам на раководителот, за добиени
те информации и фотографии од базиликата.
8 Базиликата, откриена е од страна на Алексова Блага, во 1961 година.

Црквиште, Ранохристијанска базилика (Aleksova 1960: 136–139; 
Нацев 2019: 88),. Локалитетот е лоциран во централниот дел на Нов 
Дојран. Блага Алексова со заштитните археолошки истражувања, из
ведени во 1960 година, била откриена тробродна базилика во двор
ните места Г. Поп Коцев, Р. Џиков и Р. Кацаниев. Со истражувањата 
на просторот кој не бил изграден, Алексова успеала да открие дел од 
полукружната апсида од внатре и надвор, дел наосот во кој бил от
криен и мозаичен под, делови од северниот и од јужниот брод, како 
и еден сосема мал дел од нартексот, бидејќи останиот поголем дел 
бил под темелите на ново изградените станбени објекти. Во базили
ката биле откриени остатоци од олтарната преграда (олтарна колона) 
колона и капител.

Регион на Кочани
Регионот на Кочани е единствен во источните области на Репу

блика Северна Македонија, каде се констатирани два ранохристијан
ски центри: Мородвиз и Вранинци (Карта 6)

Во Мородвиз, откриен е црковниот комплекс Црквиште (Алексова 
1984: 370–390; Трајковски 1987: 89–93; Нацев 2019:), каде во рам
ките на систематските археолошки истражувања откриени се три 
цркви: две од ранохристијанскиот период и една средновековна, кои 
влегуваат во хронолошка рамка од 5 до 12 век.

На просторот прво била подигната еднокорабната ранохристијан
ска црква, која врз основа на димензиите 9.15 Х 12.20 м, не припаѓа 
на стандардните еднокорабни цркви. Црквата влегува во хронолош
ката рамка на 5 век.

Со ширењето на христијанството еднокорабанта црква била сру
шена и на нејзино место била подигната трикорабната базилика, со 
приближно квадратна форма со димензии ширина 18.14 м и должина 
19.50 м, со нартекс. Базиликата припаѓа на стандардните типови на 
ранохристијански базилики со впишан крст.

Во 12 век врз темелите на еднокорабната и трикорабаната црква 
била подигната средновековната еднокорабна црква. 

Во атарот на вториот ранохристијански центар Вранинци, откриени 
се три еднокорабни ранохристијански цркви на локалитетите: Гра
мади, Гробишта и Селиште (Нацев 2019: 90–91).



448

Регион на Кратово
Ширењето на христијанството во регионот на Кратово (Карта 7) 

било преку ранохристијанскиот центар Коњух, на чија територија се 
откриени три базилики на локалитетот, две на локалитетот Големо 
Градиште и една на локалитетот Кшла.

Прв сакрален објект кој е истражен во Коњух е кружната црква 
(Радојчиќ 1952: 50; Лилчиќ 2002: 569–591; Нацев 2019: 94–97), која 
од надворешна страна има форма на правоаголник кој преминува во 
трапез. Објектот преставува ротонда и влегува во типот базилики со 
централен план. Според Б. Алексова базиликата е подигната врз гро
бот или врз реликвиите на некој локален или голем мартир кој заги
нал за христијанството, чии реликвии се наоѓале под часната трпеза. 
На оваа констатција укажува и коридорот зад тронот на свештеникот. 

На локалитетот Големо Градиште, последен ранохристијански 
храм кој е откриен е Големата трикорабна базилика (Николовски 
2013: 27; Нацев 2019: 97–98), во која како придружни простории, 
влегуваат атриумот и баптистериумот.

Втор објект кој е откриен во рамките на ранохристијанскиот цен
тар е малата трикорабна базилика на локалитетот Кшла село Коњух 
(Снајвли 2010: 1392; Нацев 2019: 98–100). Врз основа на големиот 
број на гробови, откриени околу базиликата, можеме да претпоста
виме дека се работи за базилика со фунерарна функција.

Регион на Струмица
Како ранохристијански центар, за ширењето во струмичкиот ре

гион, ке го издвоиме градот Струмица (Карта 8) со две ранохристијан
ски базилики, откриени на локалитетите Св. 15 те тивериополски 
маченици и Орта Џамија.

Св.15 те тивериополски маченици
Ранохристијанската трикорабна базилика подигната е врз гро

бовите мартирии (Алексова 1989: 119–129; 1995: 161–169; Нацев 
2019: 112–113).Од објектот сочувани се периметралните ѕидови, 
кои го имаат пресечено постариот објект со остатоци од мозаичен 
под. Потоа еден мал дел од апсидата на источната страна, северниот 
перимет рален ѕид и основата на северниот стилобатен ѕид.

Блага Алексова е на мислење дека базиликата над гробовите 
на Струмичките мартирии претставува култна градба мартириум 
подиг ната врз нивните гробови со дедикација на големиот култ кон 
евхаристијата.

Орта Џамија
Од ранохристијанската трокорабна базилика (Стаменова 1989: 

351–354; Нацев 2019: 111–112) со археолошките истражувања кон
статирани се во целост јужниот и фрагментарно северниот перимет
рален ѕид, ѓакониконот и проскомидијата со полукржна апсида од 
надвор и внатре, олтарната апсида на наосот која од надвор е полу
кружна а од внатре е тристрана. Наосот од страничните кораби бил 
одделен со колонада.

Базиликата имала нартекс, но истиот не е откриен поради новите 
архитектонски содржини од средновековниот и од османлискиот пе
риод, кои биле поставени врз нартексот и кои помогнале во неговото 
уништување.

Регион на Штип
Покрај епископијата во Баргала, голем допринос во ширењето на 

христијанството, има и ранохристијанскиот центар Крупиште (Кар
та 9), лоциран во средниот тек на Брегалница, на чија територија 
се откриени: катедралниот храм и еднокорабната ранохристијанска 
црква на локалитетот Кале, потоа кружната црква на ридот Клетов
ник и трикорабната црква под темелите на средновековната црква 
Св. Никола.

Катедрален храм
Катедралниот храм е откриен на локалитетот Кале (Алексова 

1989: 88–94; Микулќич 1999: 345–346; Нацев 2019: 133–135 ). Од 
објектот е откриен само источниот дел, со пет масивно градени апси
ди, кои припажаат на репрезентативна ранохристијанска петокораб
на базилика со ширина од 28.90 м. Поради нерешени имотни правни 
односи, истражувањата се прекинати и затоа денес сеуште немаме 
информација за неговата должина.

Кружна црква
На околу 1 км западно од селото се издига ридот Клетовник кој на 

врвот има зарамнето плато, откриени се остатоци од ранохристијан

ски архитектонски објект со кружна форма (Алексова 1983: 92; 1995: 
143–144; Нацев 2019: 136–137). 

Кружната црква на Клетовник има распон од 10.60 м, со издаден 
дел на западната страна со зачувана конструкција од големи обрабо
тени камени блокови. Во објектот од источната и северната страна 
постојат блокови кои во три реда навлегуваат во центарот на градба
та. За овие блокови можеме да констатираме дека се дел од внатреш
ното решение на базиликата, со функција на основа за колоните кои 
ја носеле куполата.

Црква ,,Св.Никола’’, ранохристијанска базилика и средновековна 
црква (Алексова 1983: 82; 1995: 142; Нацев, Панзов 1996: 129–137; 
Нацев 2019: 137–138). Лоцирана на десниот брег на река Брегалница, 
под патот Штип – Кочани. 

Базиликата е трикорабна со нартекс, и има мало отстапување од 
оската запад – исток.

Констатирани се две градежни фази:
Прва градежна фаза: трикорабната базиликна градба со нартекс 

од крајот на 5 почетокот на 6 век
Втора градежна фаза: врз ѕидовите од стилобатниот ѕид во 17 

век била подигната еднокорабната црква Св. Никола.
Блага Алексова, ранохристијанската трокорабна базилика под те

мелите на црквата Св. Никола, врз основа на местоположбата, смета 
дека припаѓа на цеметријалните базилики со фунерарна функција 
(Алексова 1989: 78). 

Еднокорабна ранохристијанска црква
Ранохристијанската црква лоцирана е во рамките на одбранбени

те ѕидови на локалитетот Кале, односно на североисточниот раб на 
селото Крупиште, на стариот колски пат кој води од Крупиште кон 
Уларци (Алексова 1989: 93–96; Нацев 1998: 135–142).

Ранохристијанската црква има правоаголна форма со надворешни 
димензии: ширина 9.60 и должина со апсида 16.50 м. Врз основа на 
наосот влегува во третата група на првиот тип на еднокорабни ра
нохристијански цркви со стандарден или нормален наос. Исто така 
објектот влегува во првата варијанта на првиот основен тип на ра
нохристијанска еднокорабна црква со впишан крст во правоаголно 
поле, со купола.

Ранохристијанските центри (базиликите и еднокорабаните 
цркви), биле срушени за време на се позачестените напади од страна 
на аварословените, крајот на 6 почетокот на 7 век.

Од 8 век па се до 14 век, до доаѓањето на османлиите на овие 
простори, над темелите на поголем број, базилики и еднокорабни 
цркви биле подигнати нови сакрални градби, кои продолжиле да го 
шират христијанството во источните области на Република Северна 
Македонија.

EARLY CHRISTIAN CENTERS FROM THE EASTERN PARTS
OF THE REPUBLIC OF NORTH MACEDONIA

Trayche Natsev
‘Gotse Delchev’ University – Shtip

Dragan Veselinov
Regional crises management center – Shtip

Republic of North Macedonia
Abstract

On the entire territory of the eastern regions of the Republic of North 
Macedonia, archaeological research and historical sources confirmed 
only the Bishopric of the city of Bargala as the first and so far the only 
bishopric. Beside the bishopric as the main church seat, there were also 

Christian centers with lower rank than that of a bishopric, which have 
great merit for the spread of Christianity in other parts of the eastern re
gions of the Republic of North Macedonia. 

Based on the number of discovered basilicas and early Christian sin
glenaved churches on the territory of the eastern regions of the Republic 
of North Macedonia, as Christian centers we can distinguish the follow
ing:

 Maleshevija – Pehcevo: threenaved basilica on the site St. Petka 
and the three early Christian churches on sites: Skalata – village Ciflik, 
Manastir and Lesje in the village Spikovo. 

 Vinica with the two threenaved basilicas at the sites: Gorica and 
Kale.

 Pijanec: Dulica with the threenaved basilica at the site Begov 
Dab, and the singlenaved churches at the sites: Manastir, Seliste – St. 
Ilija, Keramidnica and Crkva.

 Demir Kapija with threenaved basilicas at the sites: Manastir 
and Crkviste and the singlenaved church at the site Kale – Strezov Grad 
– village Celevec.

  Nov Dojran: the early Christian centre Nov Dojran with the 
threenaved basilica at the site Crkviste, and the singlenaved church at 
the site Manastir. 

 Vraninci (Kocani), with singlenaved churches at the sites: Grama
di, Grobista and Seliste.

 Kochani: Morodviz, has been discovered the church complex 
Crkvishte with two early Christian churches and one medieval church, 
dating from the 5th to 12th century, and the early Christian center Vra
ninci, in the area of which three singlechurch early Christian churches 
have been discovered, Gramadi, Grobista and Seliste.

 Kratovo with Konjuh, on the territory of which three basilicas 
were discovered, two at the site Golemo Gradiste and one at the site Ksh
la.

 Strumica, we will separate the city of Strumica with two early 
Christian basilicas, discovered at the sites of St.15 Martyrs of Tiberiopo
lis and Orta Mosque.

 Stip, besides the Bishopric of Bargala, a great contribution to the 
spread of Christianity, there is also an early Christian center of Krupishte, 

located in the middle of Bregalnica, in whose territory are discovered: 
the cathedral temple and the singlenaved Early Christian church at the 
local church Kale, the threenaved church under the foundations of the 
me dieval church of St. Nicholas.

Early Christian centers (basilicas and singlenave churches) were de
molished during the increasingly frequent attacks by the Avar – Slavs, 
late 6th – early 7th century. From the 8th century until the 14th century, 
until the arrival of the Ottomans in this region, нew sacred buildings were 
built above the foundations of most basilicas and singlenave churches, 
which continued to spread Christianity in the eastern areas of the Repub
lic of North Macedonia.

Keywords: Bishopric, eastern regions, Early Christian centers, basili
cas, churches.

Илюстрации към статията на Трајче Нацев, Драган Веселинов – 
„Ранохристијански центри во источните области на Република Се-
верна Македонија“, стр. 441–454.

План 1. План на Епископијата на градот Баргала.

2. Карта на распространетост на ранохристијански базилики 
и еднокорабни цркви на територијата на Виница.

1. Карта на распространетост на ранохристијански базилики 
и еднокорабни цркви на територијата на Малешевијата.

4. Карта на распространетост на ранохристијански базилики 
и еднокорабни цркви на територијата на Демир Капија.

3. Карта на распространетост на ранохристијански базилики 
и еднокорабни цркви на територијата на Пијанец.

6. Карта на распространетост на ранохристијански базилики 
и еднокорабни цркви на територијата на Кочани.

5. Карта на распространетост на ранохристијански базилики 
и еднокорабни цркви на територијата на Нов Дојран.

8. Карта на распространетост на ранохристијански базилики 
и еднокорабни цркви на територијата на Струмица.

7. Карта на распространетост на ранохристијански базилики 
и еднокорабни цркви на територијата на Кратово.

9. Карта на распространетост на ранохристијански базилики 
и еднокорабни цркви на територијата на Штип.

